
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī padmāvatīnavaratnamālikāstutiḥ Á Á
śrīmān yasyāḥ priyassan sakalamapi jagaj -

jaṅgamasthāvarādyaṃ
svarbhūpātālabhēdaṃ vividhavidhamahā -

śilpasāmarthyasiddham Á
rañjan brahmāmarēndraistribhuvanajanakaḥ

stūyatē bhūriśō yaḥ
sā viṣṇōrēkapatnī tribhuvanajananī

pātu padmāvatī naḥ Á Á 1 Á Á
śrīśṛṅgāraikadēvīṃ vidhimukhasumanaḥ -

kōṭikōṭīrajāgrad -
ratnajyōtsnāprasāraprakaṭitacaraṇām -

bhōjanīrājitārcām Á
gīrvāṇastraiṇavāṇīpariphaṇitamahā -

kīrtisaubhāgyabhāgyāṃ
hēlānirdagdhadainyaśramaviṣamamahā -

raṇyagaṇyāṃ namāmi Á Á 2 Á Á
vidyutkōṭiprakāśāṃ vividhamaṇigaṇōn -

nidrasusnigdhaśōbhā -
sampatsampūrṇahārādyabhinavavibhavā -

laṅkriyōllāsikaṇṭhām Á



śrī padmāvatīnavaratnamālikāstutiḥ

ādyāṃ vidyōtamānasmitaruciracitā -
nalpacandraprakāśāṃ

padmāṃ padmāyatākṣīṃ padanalinanamat -
padmasadmāṃ namāmi Á Á 3 Á Á

śaśvattasyāḥ śrayē’haṃ caraṇasarasijaṃ
śārṅgapāṇēḥ purandhryāḥ

stōkaṃ yasyāḥ prasādaḥ prasarati manujē
krūradāridryadagdhē Á

sō’yaṃ sadyō’navadyasthiratararucira -
śrēṣṭhabhūyiṣṭhanavya -

stavyaprāsādapaṅktiprasitabahuvidha -
prābhavō bōbhavīti Á Á 4 Á Á

saundaryōdvēlahēmāmbujamahitamahā -
siṃhapīṭhāśrayāḍhyāṃ

puṣyannīlāravindapratimavarakṛpā -
pūrasampūrṇanētrām Á

jyōtsnāpīyūṣadhārāvahanavasuṣama -
kṣaumadhāmōjjvalāṅgīṃ

vandē siddhēśacētassarasijanilayāṃ
cakrisaubhāgyaṛddhim Á Á 5 Á Á

saṃsāraklēśahantrīṃ smitaruciramukhīṃ
sāraśṛṅgāraśōbhāṃ

sarvaiśvaryapradātrīṃ sarasijanayanāṃ
saṃstutāṃ sādhubṛndaiḥ Á

saṃsiddhasnigdhabhāvāṃ surahitacaritāṃ
sindhurājātmabhūtāṃ

sēvē saṃbhāvanīyānupamitamahimāṃ
saccidānandarūpām Á Á 6 Á Á

siddhasvarṇōpamānadyutilasitatanuṃ
snigdhasampūrṇacandra -

vrīḍāsaṃpādivaktrāṃ tilasumavijayōd -
yōganirnidranāsām Á

tādātvōtphullanīlāmbujahasanacaṇāt -
mīyacakṣuḥprakāśāṃ

bālaśrīlapravālapriyasakhacaraṇa -
dvandaramyāṃ bhajē’ham Á Á 7 Á Á

yāṃ dēvīṃ maunivaryāḥ śrayadamaravadhū -
maulimālyārcitāṅghriṃ

saṃsārāsāravārānnidhitarataraṇē
sarvadā bhāvayantē Á

śrīkārōttuṅgaratnapracuritakanaka -
snigdhaśuddhāntalīlāṃ

tāṃ śaśvatpādapadmaśrayadakhilahṛdā -
hlādinīṃ hlādayē’ham Á Á 8 Á Á

ākāśādhīśaputrīṃ śritajananivahā -
dhīnacētaḥpravṛttiṃ

vandē śrīvēṅkaṭēśaprabhuvaramahiṣīṃ
dīnacittapratōṣām Á

www.prapatti.com 3 Sunder Kidāmbi



śrī padmāvatīnavaratnamālikāstutiḥ

puṣyatpādāravindaprasṛmarasumaha -
śśāmitasvāśritānta -

stāmisrāṃ tattvarūpāṃ śukapuranilayāṃ
sarvasaubhāgyadātrīm Á Á 9 Á Á

śrīśēṣaśarmābhinavōpakḷptā
priyēṇa bhaktyā ca samarpitēyam Á

padmāvatīmaṅgalakaṇṭhabhūṣā
virājatāṃ śrīnavaratnamālā Á Á 10 Á Á

Á Á śrī padmāvatīnavaratnamālikāstutiḥ samāptā Á Á

